
ADA 8niversitetində iqlim dialoqu
Dünən ADA 8niversitetində İqtisadiyyat 1azirliyinin və BM7-nin 

ölkəmizdəki nümayəndəliyinin təşkilatçılığı ilə “*ələcəyin sədaları: 
iqlim fəaliyyəti və qlobal məqsədlərə yönələn səylərin əlaqələndirilməsi” 
mövzusunda dayanıqlı inkişaf məqsədləri dialoqu keçirilib.

Tədbirdə BMT-nin Azərbaycandakı 
rezident əlaqələndiricisi Vladanka Andre-
yeva çıxış edərək bildirib ki, təmsil etdiyi 
qurum son 10 ayda ən böyük iqlim kon-
fransına ev sahibliyinə hazır olmaq üçün 
COP29 Sədrliyinə lazımi dəstək göstərib. 
BMT-nin hər zaman qlobal həllər üçün 
ölkələrin bir araya gəldiyi məkan olduğunu 
vurğulayan rezident əlaqələndiricinin söz-
lərinə görə, Azərbaycan COP29-a ev sa-
hibliyi edən ölkə kimi yeni milli töhfələri 
COP29-dan əvvəl təqdim edəcək. “Biz iq-
lim maliyyəsini artırmalıyıq. COP29 gün-
dəliyində bu, əsas mövzu olacaq. BMT-nin 
Baş katibi COP29-un uğurla həyata keçi-
rilməsi istiqamətində iqlim dəyişikliyi ilə 
bağlı məlumatlılığı artırmaq üçün özəl sek-
tor, akademik dairələr, gənclər və digər tə-

bəqələr ilə müzakirələr aparır. BMT olaraq 
bu günədək 29 iqlim toplantısı keçirmişik 
və sonuncusu mavi zonada keçiriləcək. 
BMT iqlim gündəliyini dəstəkləyəcək və 
növbəti mərhələdə də bu mövzular əsas yer 
tutacaq”, – deyə o əlavə edib.

Milli Məclisin Təbii ehtiyatlar, energe-
tika və ekologiya komitəsinin sədri Sadiq 
Qurbanov çıxışında bildirib ki, 2003-cü 
ildə Azərbaycanda 2�,2 milyard kubmetr 
su ehtiyatı formalaşıb ki, bunun da 17,8 
milyard kubmetri yerüstü, 8,4 milyard ku-
bmetri isə yeraltı su ehtiyatlarının payına 
düşür. gtən il ölkəmizdə su ehtiyatlarından 
istifadənin 9,2 milyard kubmetr təşkil etdi-
yini diqqətə çatdıran komitə sədrinin söz-
lərinə görə, bunun 3,2 milyard kubmetri 
suyun mənbədən təsərrüfatlara çatdırılma-

sı zamanı infrastruktur, buxarlanma, sudan 
səmərəsiz istifadə və qanunsuz qoşulmalar 
səbəbindən itkiyə sərf olunub. 

İqtisadiyyat nazirinin müavini Səməd 
Bəşirli çıxış edərək deyib ki, Azərbaycan-
da iqlim dəyişiklikləri və onların mənfi tə-
sirlərinə qarşı səmərəli işlər görülür, “yaşıl 
keçid” istiqamətində məqsədyönlü tədbir-
lər gerçəkləşdirilir. glkəmizin COP29 təd-
birinə ev sahibliyi etməsinə sayılı günlər 
qaldığını xatırladan nazir müavini deyib 
ki, BMT-nin bu nüfuzlu tədbirinə ev sa-
hibliyini Azərbaycana həvalə etməsi bey-
nəlxalq aləmdə ölkəmizə olan inamın növ-
bəti göstəricisidir və bu hadisə adı çəkilən 
qurum ilə əməkdaşlığımızda yeni səhifə 
açacaq. 

Energetika nazirinin müavini, COP29-
un baş icraçı direktoru Elnur Soltanov 
tədbirdəki çıxışında deyib ki, ölkəmizdə 
2050-ci ilə qədər “xalis sıfır emissiya”-
ya nail olmaq üçün 40 meqavat-saatdan 
çox günəş və külək enerjisi lazımdır. Bu, 
Azərbaycanda qurulmuş bütün potensia-
lın 5 qatı deməkdir. Onun sözlərinə görə, 
2050-ci ildə Azərbaycanın elektrik enerjisi 
istehlakının 3 dəfə artaraq 89 teravat-saata 
çatması gözlənilir. 

glkəmizdə xalis sıfır karbon emissi-
yasına çatmaq üçün 200 milyard dollar in-
vestisiya tələb olunduğunu vurğulayan na-
zir müavini bildirib ki,  iqtisadiyyatımızın 
“yaşıllaşacağı” təqdirdə xalis gəlirlərimiz 
də artacaq. “Azərbaycan iqtisadiyyatının 
payı dünya iqtisadiyyatında elə də böyük 
deyil. Ancaq “yaşıl keçid” üçün olduqca 
böyük məbləğlər tələb olunur. Ona görə 
iqlimlə bağlı milli öhdəliklər çox vacibdir. 
Biz iddialı iqlim fəaliyyət planı ortaya qo-
yacağıq”, – deyə o əlavə edib. 

*əncədə “yaşıl” konfrans
*əncə Şəhər  İcra Hakimiyyəti, 

Azərbaycan Respublikası Elm və 
7əhsil 1azirliyi və onun Aqrar 
Problemlər İnstitutunun birgə 
təkilatçılığı ilə ölkənin müxtəlif 
elmi-tədqiqat müəssisələri 
rəhbərlərinin, mütəxəssis və 
alimlərinin iştirakı ilə AMEA 
*əncə bölməsində  elmi-praktik 
kontrans keçirilib. 

“Dövrün qlobal problemləri: iqlim 
dəyişiklikləri” mövzusunda məclisin apa-
rıcısı AR KTN Bitki Mühafizə və Texniki 
Bitkilər İnstitutunun direktoru, AMEA-nın 
müxbir üzvü, aqrar elmlər doktoru, pro-
fessor İbrahim Cəfərov bu elmi toplantı-
da müzakirə olunacaq məsələlərin qlobal 
miqyasda dünyanı təhdid edən iqlim ano-
maliyası, ekoloji böhran, eləcə də lokal 
hərbi konfliktlər səbəbindən təbii resurs-
ların, ərzaq təminatının azalması, aqrar is-
tehsalatın kəmiyyət və keyfiyyət tənəzzülü 
kimi məsələlərlə bağlı olduğunu söyləyib. 
Alim vurğulayıb ki,  problemlər ölkəmizin, 
onun bölgələrinin həyati məsələləri üzrə 
qarşıda duran vəzifələri əhatə edir. O,işti-
rakçıları  elmi müəssisələrdə tədqiqatları 
daha da genişləndirməyə və öz fəaliyyətlə-
rini əlaqələndirməyə çağırıb.

AR ETN Aqrar Probelmlər İnstitutunun 
direktoru Sədaqət Adıgözəlova konfransın 
ölkə prezidentinin cari ili “Yaşıl Dünya na-
minə Həmrəylik İli” elan etməsinin dövrün 
qlobal problemlərinə müstəqil dövlət kimi 
Azərbaycanın həssas yanaşmasının və hər 
sahədə çalışan vətəndaşlarımızın bu yöndə 
öz töhfələrini verməsinin təzahürü olduğu-
nu qeyd edib. 

Şəhər İcra Hakimiyyətinin şöbə müdiri 
Yadigar Bədəlov çıxış edərək, Gəncənin 
elm ocaqlarında, o cümlədən AMEA yer-

li  bölməsində keçirilən tədbirlərdə daim 
həvəs və maraqla iştirak etdiyini vurğu-
layıb, bu konfransın da yüksək səviyyədə 
hazırlanmasına görə təşkilatçılara, həmçi-
nin bölmə sədri, akademik Fuad Əliyevə 
minnətdarlığını bildirib. 

Konfransın açılışında AR ETN Bio-
resurslar İnstitutunun direktoru,  kimya 
üzrə fəlsəfə doktoru, dosent İmran Qası-
mov, AR KTN Tərəvəzçilik Elmi-Tədqiqat 
İnstitutunun  direktoru, aqrar elmlər üzrə 
fəlsəfə doktoru, dosent Elmar Allahver-
diyev, AR KTN Meyvəçilik və Çayçılıq 
Elmi-Tədqiqat İnstitutunun direktoru, 
biologiya üzrə fəlsəfə doktoru, dosent İl-
ham Qaraqurbanlı, AR KTN Əkinçilik 
İnstitutunun direktoru, aqrar elmlər üzrə 
fəlsəfə doktoru, dosent Faiq Xudayev, AR 
KTN Üzümçülük və Şərabçılıq İnstitutu-
nun  direktoru, aqrar elmlər üzrə fəlsəfə 
doktoru, dosent Vüqar Səlimov, AR KTN 
Heyvandarlıq Elmi-Tədqiqat İnstitutu-
nun direktoru, aqrar elmlər üzrə fəlsəfə 
doktoru, dosent Mahir Hacıyev, Aqrar Sı-
ğorta Fondunun Qazax-Tovuz Regional 

Filialının rəhbəri Valeh Əsədov, Göygöl 
Milli Parkının direktoru Fuad Quliyev və 
başqaları çıxış edərək maraqlı təkliflər irəli 
sürmüşlər.

“İşğaldan azad olunmuş ərazilərin su 
ehtiyatları və ondan istifadə potensialı”, 
“Qlobal iqlim dəyişikliklərinin pomidor 
bitkisinin istixanalarda yetişdirilməsinə 
təsiri”, “Azərbaycan əhalisində qocalma 
prosesinin bioloji və sosial aspektlərinin 
tədqiqi və sağlam yaşlanma strategiyala-
rının inkişafı”, “İqlim dəyişikliklərinin 
ətraf mühitə və insan sağlamlığına təsiri”, 
“Deqradasiyaya uğramış torpaqların key-
fiyyətinin ekoloji normallaşdırılması və 
bərpa edilməsi yolları” və digər maraqlı 
mövzuları əhatə edən məruzələr dinləni-
lib.

Konfransa beş istiqamət üzrə ümumi-
likdə 72 elmi məruzə təqdim edilib və iş-
tirakçıların bir çoxuna sertifikatlar verilib.

H am l e t  QA S I M O V ,  
XQ�n৻n E|lJə m�xE৻r৻ 

Təmiz ekosistem və ərzaq təhlükəsizliyi 
COP29-un Azərbaycanda aqrar siyasətin qabaqcıl beynəlxalq təcrübələrə 

uyğunlaşdırılmasında mühüm rolu olacaq. Bunu kənd təsərrüfatı naziri 
Məcnun Məmmədov “Avropa və Mərkəzi Asiya ölkələrinin aqro-ərzaq 
sektorunda iqlim tədbirlərinin gücləndirilməsi” mövzusunda keçirilən 
regional iqlim konfransında bildirib.

Onun sözlərinə görə, Azərbaycan 
2030-cu ilə qədər istilik e൵ekti yaradan 
qazların emissiyalarını 35 faiz, 2050-ci 
ilə qədər isə 40 faiz azaldılmasını, elektrik 
enerjisi istehsalında isə bərpaolunan ener-
ji mənbələrinin payını 2030-cu ilə qədər 
30 faizə çatdırılmasını hədəfləyir.Qarabağ 
və Şərqi Zəngəzurun, eləcə də Naxçıvan 
Muxtar Respublikasının “yaşıl enerji zona-
sı” elan olunduğunu diqqətə çatdıran nazir 
deyib ki, işğaldan azad edilmiş ərazilərdə 
həyata keçirilən genişmiqyaslı bərpa və 
yenidənqurma prosesində ətraf mühitin 
qorunması prioritet təşkil edir: “Həmin 
ərazilərdə “ağıllı şəhər”, “ağıllı kənd” 
kimi innovativ yanaşmalar tətbiq edilir, 
ekosistem bərpa olunur. Birləşmiş Millət-
lər Təşkilatının İqlim Dəyişikliyi üzrə 29-
cu Çərçivə Konvensiyası üzrə Tərəflərin 
Konfransına bu il Azərbaycan ev sahibliyi 
edəcək. COP29-un Azərbaycanda aqrar və 

ekoloji siyasətlərin qabaqcıl beynəlxalq 
təcrübələrə, texnoloji mübadilə və innova-
siyalara uyğunlaşdırılmasında mühüm rolu 
olacaq”.  

M. Məmmədov bildirib ki, bu is-
tiqamətdə innovativ yanaşmaların və alət-
lərin istifadəsi ətraf mühitin qorunması ilə 
yanaşı, kənd təsərrüfatının davamlılığına, 
ekoloji təmiz ərzaqla təminatına, habelə 
kənd yerlərində rifahın artmasına töhfə 
verəcək.

BMT-nin “istiləşmə” narahatlığı artır
BM7-nin İqlim Dəyişmələri üzrə dərçivə Konvensiyasının icraçı katibi 

Saymon Stil ölkələrin iqlim dəyişikliyi sahəsindəki öhdəliklərinə dair 2030-
cu ilə qədərki dövrü əhatə edən hesabatın təqdimat mərasimində bildirib 
ki, bütün ölkələrin milli fəaliyyət planları iqlim dəyişikliyinin fəsadlarının, 
xüsusilə də onun iqtisadiyyata və milyardlarla insanın həyatına vurduğu 
zərərin qarşısını almaq üçün tələb olunan addımları yetərincə əhatə etmir. 

O, açıqlamasının davamında deyib: 
“Bu sahədə hazırlanacaq daha cəsarətli 
yeni milli fəaliyyət planları iqlim dəyişikli-
yinin yaratdığı böhranı aradan qaldırmağa 
və ayrı-ayrı ölkələrin əhalisinin həyatının 
çiçəklənməsinə səbəb olacaq. Bu məsələ, 
eyni zamanda, ölkələrə sərmayələrin həc-
mini artıracaq, iqtisadi artıma və iş yerləri-
nin yaradılmasına və atmosfer çirklənməsi 
probleminin həcminin azaldılmasına gəti-
rib çıxaracaq”.

S.Stil daha sonra qeyd edib ki, iqlim 
dəyişikliyi problemlərinin həlli insanların 
sağlamlığının qorunması, xərclərin azal-
dılması, ekoloji cəhətdən təmiz enerjinin 
əlçatanlığı və digər məsələlərdə üstünlük 
əldə etməyə imkan verəcək. İcraçı katibin 
qənaətincə, iqlim dəyişikliyinin qarşısının 
alınması üzrə hazırkı planların tam həcm-
də reallaşdırılması 2030-cu ildə atmosferə 
51,5 qiqaton həcmində   (2019-cu ildən 
cəmi 2,� faiz aşağı) tullantıların atılması ilə 
nəticələnəcək. O, eyni zamanda,  bildirib 
ki, atmosferin yuxarıda göstərilən həcm-
də istixana qazları ilə çirkləndirilməsi hər 
ölkənin həm insan amili, həm də iqtisadi 
baxımdan zərər çəkməsi ilə nəticələnəcək.

BMT rəsmisi çıxışında əlavə edib ki, 
iqlim Dəyişmələri üzrə Hökumətlərarası 
Ekspert Qrupunun hesabatına görə, 2030-
cu ildə atmosferə atılacaq istixana qazla-
rının həcmi 2019-cu ilə nisbətən 43 faiz 
azalacaq. BMT növbəti il ərzində bir sıra 
ölkələrə həmin planların icrası prosesində 
dəstək göstərəcək: “2035-ci ilədək qlo-
bal səviyyədə atmosferə atılacaq istixana 
qazlarının həcminin 2019-cu ilə nisbətdə 
�0 faiz azaldılması planlaşdırılır. Bu amil  
qlobal istiləşmə səviyyəsinin 1,5 � həcmin-
də azaldılması deməkdir. İqlim fəlakətləri 
getdikcə dərinləşdiyindən burada hər dərə-
cə xüsusi önəm daşıyır. 

İqlim dəyişikliyi üzrə milli fəaliyyət 
planlarının növbəti mərhələsi iqlim fəaliy-
yəti sahəsində irəliləyişin əldə olunmasına 
səbəb olacaq. Bu planların iqtisadiyyatı 
və istixana qazlarını əhatə edən tullantı-
lar səviyyəsi, eləcə də temperatur həcmi-
nin 1,5 faiz saxlanılması ilə bağlı yeni və 
məqsədyönlü hədəfləri müəyyənləşdiril-
məlidir.   BMT-nin İqlim Dəyişmələri üzrə 

Çərçivə Konvensiyası digər strukturları ilə 
geniş əməkdaşlıq etməklə həssas qrupa aid 
ölkələrə geniş spektrli dəstək təmin etməyi 
nəzərdə tutur. İqlim dəyişikliyi ilə müba-
rizə üzrə milli fəaliyyət planları bu yüzil-
liyin ən önəmli sənədlərindən biri olacaq”. 

S.Stil bildirib ki, BMT növbəti il ərzin-
də bir sıra ölkələrə həmin planların icrası 
prosesində dəstək göstərəcək. Onların ye-
rinə yetirilməsi və bu prosesə dünya icti-
maiyyətinin cəlb olunması üzrə addımlar 
Bakıda keçiriləcək  COP29-da   elan edilə-
cək.

İcraçı katib çıxışında iqlim konfransın-
da iştirak edəcək ölkələrin həm BƏƏ, həm 
də COP28-də əldə olunan öhdəliklərin, 
bərpaolunan enerji mənbələrindən istifa-
dənin təşviqi, qlobal adaptasiya məqsəd-
ləri, eləcə də tükənməkdə olan yanacaq 
mənbələrindən imtina etməklə bağlı öhdə-
liklərə sadiqliyini bir daha nümayiş etdirə-
cəklərini deyib. 

Bildirib ki, COP29 inkişaf etməkdə 
olan ölkələrin ehtiyaclarının müəyyən-
ləşdirilməsi ilə iqlim maliyyəsi sahəsində 
konkret və məqsədyönlü nəticələrin qeydə 
alınmasına şərait yaratmalıdır. Müəyyən 
edilməlidir ki, bu cür dəstək hər ölkənin 
və dünya iqtisadiyyatının iqlim dəyişmələ-
rinin zərərli təsirlərindən əsas qorunma 
üsuludur. Milli öhdəliklərin sonuncu mər-
hələsi qarşısıalınmaz dəyişikliklərin baş 
verdiyinə işarə edir. Yeni öhdəliklər isə 
novbəti il üçün bərpaolunan enerji mən-
bələrindən istifadə, habelə dünyada aşağı 
tullantı həcmli iqtisadiyyata keçid sayə-
sində uğurlu nəticələrin əldə olunmasını 
təşviq etməlidir.

Azərbaycanın bərpaolunan ener-
Mi potensialının hərəkətə gətirilməsi 
istiqamətində reallaşdırılan mühüm 
layihələrin icrası üzrə işlər qrafikə uy-
ğun davam etdirilir. Bu da yeni “ya-
şıl” enerMi mənbələrinin vaxtında isti-
fadəyə verilməsinə imkan yaradacaq. 
Birləşmiş Ərəb Əmirliklərinin “Mas-
dar” şirkəti tərəfindən inşa ediləcək 
44� meqavat gücündə Biləsuvar, 31� 
meqavat gücündə 1eftçala günəş 
elektrik stansiyaları və 240 meqavat-
lıq Abşeron–Qaradağ külək elektrik 
stansiyası 2026-cı ildə istifadəyə ve-
riləcək. 

Bu barədə Energetika Nazirliyi yanın-
da Bərpa Olunan Enerji Mənbələri Dövlət 
Agentliyinin rəhbəri Cavid Abdullayev 
məlumat verib. Agentlik rəhbərinin söz-
lərinə görə, Biləsuvar və Neftçala günəş 
elektrik stansiyalarının 202�-cı ilin aprel 

ayının sonuna qədər istifadəyə verilməsi 
gözlənilir. 240 meqavat gücündə Abşeron–
Qaradağ külək elektrik stansiyasının istis-
mara daxil edilməsi isə həmin ilin sonuna 
nəzərdə tutulub. 

Xatırladaq ki, bu ilin iyun ayında ke-
çirilən Bakı Enerji Həftəsində “Masdar” 

şirkəti ilə əməkdaşlıq çərçivəsində sözüge-
dən elektrik stansiyalarının təməli qoyulub. 
Həmin layihələr hesabına il ərzində 2 mil-
yard 305 milyon kilovat-saat elektrik ener-
jisinin istehsalı gözlənilir ki, bununla da 49� 
milyon kubmetr təbii qaza qənaət olunacaq, 
1 milyon tona yaxın karbon emissiyasının 

qarşısı alınacaq. Yeri gəlmişkən, Nazirlər 
Kabinetinin müvafiq qərarları ilə günəş 
elektrik stansiyalarının tikintisi ilə əlaqədar 
Neftçalada 973 hektar, Biləsuvarda 1454 
hektar, külək elektrik stansiyasının tikintisi 
ilə bağlı isə Abşeron və Qaradağ rayonları-
nın ərazilərində 34,5 hektar torpaq sahəsi 
bərpaolunan enerji mənbələrinin əraziləri 
kimi müəyyən edilib.

Biləsuvar rayonunda 445 meqavat 
gücündə “Biləsuvar Solar SPV” Günəş 
Elektrik Stansiyasının inşası layihəsinin 
ümumi dəyəri 380 milyon ABŞ dolları 
təşkil edir. Bu vəsaitin 100 milyon ABŞ 
dollarını Avropa Yenidənqurma və İnkişaf 
Bankı (AYİB) uzunmüddətli kredit olaraq 
ayıracaq.

Neftçala rayonunda 315 meqavat gü-

cündə “Banka Solar” Günəş Fotoelektrik 
Stansiyasının tikintisi layihəsinin ümumi 
dəyəri isə 280 milyon ABŞ dolları təşkil 
edir. Bu stansiyasının layihələndirilməsi, 
tikintisi və istismarı üçün AYİB 80 milyon 
ABŞ dollarına qədər uzunmüddətli kredit 
ayıracaq.

Hazırda “Biləsuvar Solar SPV”, “Ban-
ka Solar” və “Abşeron” külək elektrik 
stansiyalarının inşasını nəzərdə tutan və 
ümumi dəyəri 294,5 milyon ABŞ dolları 
təşkil edən Dünya Bankının Azərbaycan-
da bərpaolunan enerji mənbələrindən is-
tifadənin genişləndirilməsi layihəsinin –  
AZURE icrası ilə bağlı da hazırlıq işləri 
gedir.

